
Мемлекет басшысы Қасым-
Жомарт Тоқаев халыққа Жолдауын-
да қоғамдық кеңестердің орасан 
зор институционалдық əлеуетін 
толығымен жүзеге асыру керек-
тігін тапсырған болатын. Осы 
орайда Байділдə Жылқышиев төр-
ағалық ететін облыстық қоғам-
дық кеңес білім саласындағы жə не 
тұрғындарды ауыз сумен қамта-
масыз ету мақсатындағы жұмыс 
барысында жіберілген кемшілік 
пен жемқорлық бойынша мəселе 
көтеріп, тиісті орындардың назарына 
салған еді. Қоғамдық кеңес тің кезекті 
отырысында бі лім басқармасының 
қызметіне жүр гізілген сыртқы талдау 
нəтижесі баяндалды. Сыртқы талдау 
барысында жалған дипломдарды 
пайдалану, сотталған педагогтерді 
жұмысқа орналастыру, сапасыз 
оқулықтарды сатып алу, жұмысқа 
қабылдау, бақылаушы органдарды 
тексеру, біліктілік санаттарын беру, 
азаматтық қызметшілерге еңбекақы 
төлеу, ротация, мектепке дейінгі білім 
беру ұйымдарында мемлекеттік білім 
беру тапсырысын іске асыру жəне 
басқа да фактілер анықталған. Бұл 
деректерді Сы бай лас жемқорлыққа 
қарсы іс-қимыл агенттігінің Түркістан 
облысы бойынша департаменті пре-
венция басқармасы басшысының 
орынбасары Сəбит Əсілбек мəлім 
етті. Талдау барысында Арыс қаласы 
мен Шардара, Сауран аудандарын-
да жұмыс істейтін мұғалімдерде 
соттылықтың болуы немесе болма-
уы зерттелген. Нəтижесінде, аталған 
аудандарда 8 443 мұғалімнің 90-ы 
қылмыстық жауапкершілікке тар-
тыл ғаны анықталды. Оның ішінде 
есірткі немесе психотроптық заттар-
ды заңсыз дайындау, өңдеу, сатып 
алу, сақтау, тасымалдау, жөнелту 
немесе өткізу, ұрлау, пара беру/алу, 
қарақшылық дерегімен қылмыстық 
жауапкершілікке тартылғандар 
бар. Яғни білім беру мекемелерінде 
қылмыстық жауапкершілікке тар-
тыл ған азаматтар жас ұрпаққа тəлім-
тəрбие беріп келген. 

«Ұстаздардың жоғары білім ту-
ралы дипломдарының дұрыстығын 
анықтау мақсатында сыбайлас 
жемқорлық тəуекелдеріне сыртқы 
талдау жүргізілді. Онда жұмыс 
тобы еліміздің жоғары оқу орын-
дарына Түркістан, Кентау қалала-
ры мен Сауран ауданындағы 97 
білім беру мекемесінің 3 477 педа-
гогінің тізімін жолдады», дейді Сəбит 
Əсілбек. Нəтижесінде 128 мұғалімнің 
дипломының заңдылығы расталмаған. 
Сондай-ақ сұрау салынған 30-дан 
астам жоғары оқу орнының тек 15-і 
ғана жауап берген. Қалғандарынан 
жауап күтіліп отыр. «Білім туралы 
құжаттарды тану (нострификация) 
мақсатында білім беру мекемелері 
қызметкерлерінің жоғары білімі ту-
ралы шетелдік дипломдарға Білім 
министрлігінің білім саласындағы 
сапаны бақы лау комитетіне хат 
жолданды. Коми тет тің жауап ха-
тына сəйкес 432 мұғалімнің 196-
ның білімі тура лы құжаттары 
расталмағаны анықталды. Бұл факт 
заң талаптарын бұзумен қатар жалған 

диплом ретінде қабылданады», дейді 
С.Əсілбек. Облыста 65 мыңға жуық 
мұғалім оқу орындарында жұмыс 
істейді жəне олардың дип ломының 
дұрыстығын тексерген жағдайда одан 
да көп жал ған дипломдарды пайда-
лану фактілерін анықтау қаупі бар. 
Қоғамдық кеңес өкілдері жоғарыда 
келтірілген фактілер мектептерде 
ақша жинау, ақша беріп жұмысқа ор-
наласу жəне оқушыларға оқу процесін 
дұрыс оқытпауға əкелетін жалған 
дипломдарды пайдалану туралы 
куəландыратынын, бұл оқушылардың 
білім деңгейі нің төмендігіне, де-
мек қоғам тара пынан шағымдардың 
көбейе тініне əкелетінін айтуда. 
Алдағы уақытта мұндай сыбайлас 
жемқор лық тəуекелдерін болдыр-
мау мақсатында басқармаға бірқатар 
ұсыныс енгізілген. Ал талдау нəти-
желері облыс əкімінің аппара ты мен 
орталық аппаратқа жіберілген. Білім 
саласындағы заңсыздықтардан ха-
бардар облыс əкімі Дархан Саты-
балды жуырда өткен жиында білім 
саласында күрделі мəселенің көп 
екенін алға тартып, сыртқы талдау 
нəтижесімен заң талаптарына сəйкес 
нақты жұмыс істеуді тапсырды. 
Қордаланған мəселелерді шешу үшін 
кезең-кезеңге бөлінген іс-шаралар 
жоспарын бекітуді жүктеді. Білім 
саласындағы заң сыз дықтың көзін 
жою үшін адами факторды барын-
ша азайтып, орталықтандыру жəне 
цифр ландыру жүйелеріне күш салуды 
міндеттеді. 

Адами əлеуетті дамыту бас қар -
масының басшысы Дінис лам Болат-
ханұлының баян дауын ша, сыртқы 
талдау нəти же   сінде мем лекеттік 
білім беру ұйым дарының бірінші 
басшы ларының ротацияларын орын 
ауыстыру кестесін ескере отырып 
аяқтау жөнінде ұсыным берілген. 
Облыс бойынша 381 мектептің бас-
шысына қызметін атқарғанына 7 
жыл толған. Оның 156-сы ротация-
лау комиссиясына ұсынылады. 
Қалған 225 білім беру ұйымы бір елді 
мекенде орналаспаған, сондықтан 
ротациялауға жатпайды. «Мектепке 
дейінгі білім беру ұйымдарының 267 
мемлекеттік мекеменің 141 мең ге-
рушісіне лауазымдық мін детті атқар-
ғанына 7 жыл немесе одан жо ға ры. 
Оның ішінде 67 мекеменің меңге-
рушісі ротация лау комиссиясына 
ұсынылады. Облыста жалпы 223 ме-
кеме басшысы, мектепке дейінгі жəне 
орта білім беру ұйымдары басшыла-
ры ротациялауға жатады. Жемқорлық 
фактілеріне əкелетін тəуекелдеріне 
талдау жұмысы тұрақты жалғасын 
тауып, сыбайлас жемқорлыққа қарсы 
күрес бағытындағы жұмыс жандан-
дырылады», деді басқарма басшысы. 
Алайда бұл басшылық тарапынан 
бұған дейін де талай айтылған бола-
тын. Бірақ нақты нəтиже жоқ.

Сондай-ақ арнайы монито ринг 
барысында көптеген бала бақ шаның 
бала санына сай мем ле кеттік тап-
сырыс алып отырғанымен, тексеру 
нəтижесінде сол бөлінген қаржыға сай 
бала жоқ екені анықталған. Бірқатар 
балабақша санитарлық жəне басқа 
да талаптарға сай емес. Облыс əкімі 
аппараты мен басқармалары жəне 
Қазақстанның үздіксіз білім беру 
қауымдастығымен арнайы жұмыс 

тобы құрылып, 17 аудан, қалалардағы 
мемлекеттік тапсырыс берілген 1 393 
балабақшаға (154 214 балаға) монито-
ринг жұмысы жүргізілген. Оның 268-і 
– мемлекеттік, 1 012-сі – жекеменшік. 
Жүргізілген мони торинг барысында 
өрескел заң бұзу шылық анықталған. 
Мыса лы, Төлеби ауданы бойынша 6 
жекемен шік балабақшада 80% бала-
лар тек құжат жүзінде ғана тіркелген, 
ата-ана өтініштерінің 90%-ы бірдей 
қолжазбамен толтырылған. Барлық 
аудан, қалалардағы жекеменшік 
балабақшаларда бұзушылық бір-
келкі. Атап айтқанда, балабақша 
ғимараты жатын жəне ойын бөлмелері 
санитарлық талаптарға сəйкес 
емес. Құжатта көрсетілген төсек-
орындармен нақты орын сəй кес 
келмейді. Басқа облыстар мен қала-
лардың балаларын тіркеу, жолдамада 
көрсетілген ата-аналар мүлдем басқа 
адамдар болуы, көптеген жекеменшік 
балабақшаларда – 40-50%-ға дейін, 
кейбір балабақшаларда тізімдегі ба-
ла лардың 80%-ның жоқтығы анық-
талды. Жылу жүйелері қалып ты 
жағ дайдан төмен, қауіпсіздік ша-
ралары сақталмай ирандық пешпен 
жылытылатындары бар. Автокөлік 
гаражын балабақшаның қосымша 
корпусына айналдыру дерегі де 
тіркелген. Балабақшада киім шешетін 
орын 1 балаға кемінде 0,7 шаршы 
метр, ойын бөлмесі 1 балаға кемінде 
2 шаршы метр болуға тиіс. Бұл та-
лаптар көп жерде орындалмаған. 
Басқарма басшысының айтуынша, 
кемшіліктерді қайталамау мақ сатында 
мемлекеттік тапсы рыс қаражатын 
«SmartNation Balabaqsha» порталын-
да қаулыда көрсетілген тарифтеу-
мен реттеп, 3 жастан 6 жасқа дейінгі 
балаларды қамту қарастырылыпты. 
Бұған қосымша осы портал арқылы 
баланың балабақшаға келіп-кетуін 
QR арқылы растаудың қанатқақты 
жобасы енгізілуде. Балабақшалар 
министрлік бекіткен жаңа талап-
тарға сай болуы қажет. Облыс əкімі 
тарапынан балабақшаларға бөлінген 
қаржыны өз мақсатында əділ жұмсау, 
балабақша иелерінің жауапкершілігін 
арттыру, балаларға жайлы жағдай жа-
сау, жалақы қары зы мəселесінің ал-
дын алу, қар жы ны қадағалау жөнінде 
тапсыр малар берілген. Заңсыздықты 
анық тап, тиісті шара қолдану үшін 
бар лық жауапты сала өкілдерінің 
қаты суымен арнайы комиссия 
құрылады.

Айтпақшы, облыста түпнұсқасы 
жоқ құжатты пайдаланған 50-ге 
жуық мұғалімге қылмыстық іс қоз-
ғалды. Облыстық полиция департа-
ментінің өндірісінде адами əлеуетті 
дамыту департаменті жүргізген 
тексерудің қорытындысы бойынша 
10 қылмыстық іс тергелуде. Онда 
түпнұсқасы жоқ жоғары білім ди-
пломын пайдаланған 11 мұғалімге 
ҚР ҚК-нің 385-бабы бойынша айып 
тағылған. Оның ішінде 5 іс мек-
теп мұғалімдеріне қатысты болса, 
бе сеуі – балабақша тəрбиешілері. 
Соны  мен қатар Түркістан, Сауран, 
Сарыағаш, Шардара аудандық по-
лиция бөлімдерінде ҚР ҚК 385-ба-
бымен 41 мұғалімге қатысты 12 
қылмыстық іс қозғалған. Полиция 
департаменті баспасөз қызметінің 
хабарлауынша, қазіргі таңда қызмет-
керлерден толық жауап алынып, 
қажетті сот-техникалық сараптама-
сы тағайындалған. Тергеу амалдары 
жүргізіліп жатыр.

Түркістан облысы 

Қоғамдық кеңес
қозғап еді...
Жалған диплом алғандарды, сотталған мұғалімдерді 
қызметке алу фактілері анықталды

Мұрат ЖЕТПІСБАЙ,
«Egemen Qazaqstan»

Өткен жылдың бірінші жартысында депар-
тамент 6 іс тергеп, оның бесеуі сотқа жолдан-
ды. Аяқталған істер бойынша айналымнан 82 
монитор, 77 процессор, 10 ойын терминалы, 6 
теледидар, 4 касса аппараты, 4 бейнерегистр 
жəне 1 млн теңге ақшалай қаражат алынды. 
Осы цифрлар қағаз бетіне түскенше қыруар 
жұмыс атқарылды. Өйткені, экономикалық 
қылмыстарды анықтау – қиынның қиыны. 
Маман дардың айтуынша, құқықтану бұл 
ғылы мның бірнеше саласын қамтуды талап 
етеді. Бұл жерде əсіресе, криминалистиканың 
орны ерекше. 

Департаменттің криминалист мамандары 
құжаттамалық, компьютерлік-техникалық, 
экономикалық жəне тауартану зерттеулерін 
жүргізе отырып, қылмыстың ашылуына 
айтарлықтай үлес қосып келеді. Өткен жылы 
департамент 41 қылмыстық істі тергеп, кри-
миналист мамандар 135 түрлі қорытынды 
жасаған. Криминалистер айғақ заттарға 
қарау жүргізу, тінту, жауап алу жəне да-
уыс үлгісін алу барысында маман ретінде 
қатысады.

– Криминалист мамандардың тер-
геу амалдарына жəне жедел іздестіру 
іс-шараларына қатысуы істің нəтижелі 
аяқталуына ықпал етеді. Департаменттің 
«аяғы үзеңгіден түспей тін» криминалистері 
Жандəулет Наурызбаев, Батырхан Садықов 
– өз ісінің мамандары. Республиканың 
түрлі аймақтарында ұйым дас тырылатын 
жедел-іздестіру шараларына шақырылатын 
тəжірибелі мамандар. Мысалы, өткен 
жылы екі қызметкеріміз Жам был облы-
сына криминалистік зерттеу жүр гізуге 
барып, 6 экономикалық жəне 10 компью-
терлік-техникалық қорытынды жасады, 2 
қылмыстық істің ашылуына себепкер болды. 
Қазір аталған істерді жамбылдық əріптес тер 
сот қарауына өткізді, – дейді тергеу басқар-
масы басшысының орынбасары Медеу 
Таубай.

Істерді тергеу барысында Қызылорда 
қаласының тұрғыны, 58 жастағы Б.Досполов-
тың өткен жылы шілде-тамыз айларын-
да жалға алған пəтерінде 6 компьютер 
құрылғысын орнатып, заңсыз ойын бизнесін 
ұйымдастырғаны белгілі болды. Қаланың 
тағы бір ауданында жалға алынған ғимаратта 
Ж.Бисариев деген азамат 15 компьютер 
құрылғысын қойып, ғаламтор желісін пайда-
лану арқылы интернет-казино құмар ойында-
рын ойнатып, көлденең табыс тауып келген.

Мамандар мұндай заңсыздықтың 
көпшілігі жалға алған ғимараттарда бо-
латынын айтады. Өткен жаз айларында 
42 жастағы қала тұрғыны С.Сағындықов 
та Қараманов көшесінен жалдаған үйде 
ғаламтор желісін пайдаланып «Рулетка», 
«Покер», «Блек джек» ойындары арқылы 
табыс тапқан. А.Елеукеева өзі жалға алған 
екі қабатты ғимаратқа 30 процессор мен 
17 монитор орнатыпты. Қ.Сəрсембеков де-
ген қала тұрғыны да 10 компьютермен 6 ай 
бойы осындай заңсыз ойын бизнесімен ай-
налысып келіпті. Тергеу кезінде бесеуінің 
де күнделікті ақы төлеп, жұмысқа опера-
тор-кассирлер алғаны анықталды. Аталған 
азаматтардың ойнатқан ойын түрлерін сот 
компьютер-технологиялық сарапшылар 
қорытынды арқылы толық расталды. Олар 
қылмыстық əрекеттерін мойындады.

Қызылорда қалалық №2 соты осы аза-
маттарды Қылмыстық кодекстің 307-бабы 
1-бөлігі бойынша кінəлі деп танып, Б.Дос-
полов, Ж.Бисариев жəне С.Сағындықов 200 
сағатқа қоғамдық жұмыстарға тартылды. 
Ал А.Елеукеева мен Қ.Сəрсенбековке 200 
айлық есептік көрсеткіш мөлшеріндегі 612 
600 теңге айыппұл тағайындалды. Сондай-
ақ 66 процессор, 57 монитор, 6 модем, 3 хаб 
жəне кассадан алынған 156 420 теңге қаражат 
мемлекет пайдасына берілді.

Өткен жылы маусым айында да Қызыл-
орда қалалық №2 соты Қылмыстық кодекстің 
307-бабы 1-бөлігінде қарасты рылған заңсыз 
əрекеті үшін ойын бизнесін ұйымдастырған 
екі азаматтың бірін 1000 АЕК, екіншісін 200 
АЕК көлемінде айыппұлға тартты. Екі істі де 
Қызылорда облысы бойынша экономикалық 
тергеп-тексеру департаментінің қызмет-
керлері тергеді.

Екі ойын орнынан желілік блоктар, теле-
дидарлар, мониторлар, термопринтерлер, 
ойын рулеткасы, модем, бейнергистр жəне 
107 000 теңге көлемінде ақшалай қаражат 
мемлекет пайдасына алынды.

Сотталушыларға тағайындалған айыппұл 
сомасын төлеуге бір ай мерзім тағайындалды, 
жалтарған жағдайда айыппұл мəжбүрлі 
түрде өндіріледі.

Департамент тарапынан ғимарат 
пен пəтер иелеріне алда да заңсыз ойын 
қызметіне үй-жайларын берген жағдайда 
қылмыстық жауапкершілікке тартыла-
тыны туралы ескерту жасалды. Өйткені 
мұндай ғимараттар заңсыз ойын ошағын 
ашу үшін ыңғайлы болып отыр. Мысалы, 
өткен жылдың наурыз-сəуір айларында 
қала тұрғыны, 33 жастағы М.Дəулетов екі 
жерден пəтерді ауызша келісіммен жалға 
алып, заңсыз ойын орнын ашқан. Бірінші 
мекенжайдағы пəтерге 9 процессор, 9 мо-
нитор, 2 «ZOOM» аппаратын алып келіп, 
ғаламтор желісі арқылы «Рулетка», «Покер», 
«Блек джек», «Видеоигры» секілді интер-
нет-казино ойындарын бəс тігу арқылы 
ойнатқан. Шашетек пайданың дəмін тақан 
ол бірнеше күннен кейін екінші пəтерді 
жалдап, оған 11 компьютер, 2 «ZOOM» 
аппаратын қойып, құмар ойындар ой-
ната бастаған. Қазақстан Республикасы 
Қылмыстық кодексінің 307-бабы 1-бөлігімен 
қылмыстық жауапкершілікке тартылған оған 
сот шешімімен 200 айлық есептік көрсеткіш 
мөлшерінде, яғни 612 600 теңге айыппұл жа-
засы тағайындалған. 

Тергеу басқармасы басшысының орын-
басары Медеу Таубайдың айтуынша, өткен 
жы лы өңірде 14 ойын мекемесі жабылып, 
сот қа дейінгі тергеп-тексеру нəтижесінде 
14 қыл мыстық іс айыптау актілерімен сотқа 
жолданған. 

Заңсыз ойын ойнатылған 139 монитор, 
143 процессор, 10 ойын терминалы, 10 мо-
дем, 6 теледидар, бейнерегистрлер, 7 хаб 
жəне 1 млн 467 мың теңге айналымнан алы-
нып, мемлекет пайдасына берілді. 

Экономикалық қылмыстар əлемінің 
əдістері де жыл сайын жаңарып, заманы-
на қарай түрлі амал-айла табылып отыр. 
Бұл заңсыз ойын залалының алуға тиісті 
мамандардың да тəсілі мен дайындығын 
дамып отыруы керектігін аңғартады. 
Сондықтан да криминалистер үнемі ізденіс 
үстінде жүреді.

ҚЫЗЫЛОРДА

–––––––––––––––––––––––––––––––––––––––––––––––––––––
Білім саласындағы былықтар Түркістан  ңірінде к птен бері к теріліп 
келеді. Жас ұрпаққа дұрыс бағдар, сапалы тәлім-тәрбие беру басты 
міндеті саналатын білім беру мекемелерінің жұмысы ашық та мінсіз 
болуға тиіс. Алайда  ңірдің білім саласы қателіктен сабақ алмай, 
жемқорлыққа жиі жол береді. Жуырда бұл саладағы заңсыздықтар 
мен кемшіліктер облыстық қоғамдық кеңесте айтылды.
–––––––––––––––––––––––––––––––––––––––––––––––––––––

Заңсыз ойынның 
залалы

––––––––––––––––––––––––––––––––––––––––––––––––––––––––––––––––––
Заңсыз ойын бизнесіне қатысты Қызылорда облысы бойынша экономикалық тергеп-
тексеру департаменті тергеген бес қылмыстық іс бойынша сот үкім кесті. Жалпы, 
заңды айналып  тіп, пайда табуды к здейтіндердің экономикаға келтіріп отырған за-
лалы орасан. Дегенмен оған заңдылық шеңберінде тыйым салуға болады. Ең қиыны, 
жастардың осы заңсыз ойындарға әуестігі. Қазір әлеуметтік мәселеге айналып отырған 
бұл проблеманың алдын алу оңай болмай тұр. 
––––––––––––––––––––––––––––––––––––––––––––––––––––––––––––––––––

Оралхан АХМАДИЯ,
«Egemen Qazaqstan»

Оның ішінде зардап шек-
кен 6 кəмелетке толмаған 
бала бар. Мысалы, елорда-
да 1 қаңтарда түнде үй дің 
ауласында ер адамды екі 
кəмелетке толмаған баласы-
мен бірге отшашуды қолдан-
ған кезде күйік шалған. Та ғы 
бір оқиға Астанада Нəжіме-
денов көшесінде тіркелді. 
Пиротехниканы дұрыс 
қолданбау салдарынан 

балкон өртеніп кетті. Зардап 
шек кендер жоқ. 

Ішкі істер министрлігі 
25 желтоқсан мен 3 қаңтар 
аралығында республика 
бойын ша «Пиротехника» 
же дел-профилактикалық іс- 
ша расын өткізгенін атап 
өткен жөн.  Мақсаты – 
жаңа жылдық мереке қар -
саңында қоғамдық қауіп-
сіздікті қа дағалау. Осы 
күндері полицейлер мен 
Төтенше жағдайлар депар-
таменті  қызметкерлері 

жеке жəне заңды тұлға-
лардың азаматтық пиро-
техникалардың айна лы -
мына жəне оның қауіп -
сіздік ережелерін сақ тауы -
на қадағалау жұмыс та рын 
жүргізді. Мəселен, пиро-
техникалық бұйымдарды 
сату ережелерін бұзғаны 
үшін 842 адам əкімшілік 
жауапкершілікке тартыл-
ды, оның ішінде ƏҚБтК-
нің 196-бабы (Заңсыз сау-
да) бойынша – 829, 436-
бап бойынша (Бөлінбеген 
орын дарда қолдану) – 11, 
483-бап бойынша (Сақтау 
жəне тасымалдау тəртібін 
бұзу) – 2 адам. Жалпы, 
жедел-профилактикалық іс-
шарасының нəтижесін де 
барлығы 16 400 сертифи-
катталмаған пиро тех ника-
лық өнім тəркі ленген.

ТАЛАП ЖӘНЕ ТӘРТІП

Отшашудан опық жегендер
––––––––––––––––––––––––––––––––––––––––––
Жаңа жылды даланы жаңғыртып, отшашумен қар-
сы алу дәстүрге айналғаны қашан. Балалар былай 
тұрсын, үлкендердің  зі қызық қуып, аспанға мойын 
бұратыны рас. �кінішке қа рай, қауіпсіздік ереже-
лерінің сақталмауы салда ры нан қызықтың соңы 
қайғыға ұласатын кездер к п. Жаңа жыл қарсаңында 
елімізде отшашуды қолдану кезінде күйік алудың 15 
фактісі тіркелген.
––––––––––––––––––––––––––––––––––––––––––

